
ИНТОКСИКАЦИОН ЎТКИР ПСИХОЗДА МИЯ 

ТЎҚИМАСИНИНГ МОРФОЛОГИЯСИ. 

Каримов Расулбек Хасанович 1., Рахимбаев Махмуд Давлатбаевич 
2., Раджапов Адилбек Анварбекович 3. 

Тошкент тиббиёт академияси Урганч филиали “Патоморфология” 

кафедраси доценти 1. 

Хоразм вилояти рухий-асаб касалликлари диспансери бош врачи 2. 

Хоразм вилоят патологик анатомия бюроси бош врачи3. 

Мавзунинг долзарблиги: Инсоният оламида учрайдиган невралогик 

касалликлар ичида психозлар турли касалликларда пайдо бўлиши мумкин. 

Касалликни аниқлаш фақат эҳтиёткорлик билан ташхис қўйиш орқалигина 

мумкин.  

Психоз касаллиги бу – психиатрия фанидаги асосий тушунчабўлиб, 

илгари барча турдаги руҳий касалликлар учун шу ном берилган. Бугунги 

кунда бу атама галлюцинациялар, босинқирашлар, ҳақиқатни йўқотиш ёки эго 

бузилишлари билан тавсифланган ноаниқ белгиланган комплекс белгиларини 

(синдромини) тасвирлайди. Баъзи касалликларда аффектив аломатлар ҳам 

психозлар билан боғлиқ. Ушбу турли хил аломатлар алоҳида ёки 

комбинацияланган ҳолда пайдо бўлиши мумкин. 

Психоз атамаси биринчи марта 1841-йилда Карл Фридрих Канстатт 

томонидан, сўнгра яна 1845-йилда Эрнст вон Феучтерслебен томонидан 

киритилган. 1846-йилда Карл Фридрих Флемминг жисмоний келиб чиқиши 

(соматогенез) ҳақида шундай ёзган: “Руҳий касаллик ёки психоз ҳиссий орган 

воситачилигида руҳда илдиз отади, руҳий касалликнинг кейинги сабаби тана 

аъзоларининг касаллигидир. 

Психоз билан оғриган одамни психотик деб аташган. “Психоз” сўзи 

одатда психиатрияда руҳий бузилиш, руҳий касаллик ва ақлдан озиш 

атамалари билан бир қаторда 1875-йилда пайдо бўлган.  

Ишнинг мақсади: ишнинг мақсади сифатида Хоразм вилояти 

патологик анатомия Бюросига вилоят рухий-асаб касалликлар диспансеридан 

олиб келанган 20 нафар мурданинг патологоанатомик ва биопсия 

текширувлари мақсад қилиб олинган. 

Олинган натижалар: илмий изланишлар давомида патологоанатомик 

ва биопсия материяллари натижаларига кўра 20 нафар мурданинг ички 

аъзолари макропрепат ва микропрепарат килиб текширилди. 

Мурдаларнинг жинси бўйича ўрганилиб кўрилганда эркак жинсига 

мансуб 17 нафар, аёл жинсига мансуб 3 нафар эканлиги аниқланди (1-

Жадвалга қаранг). 

1-Жадвал. Ўткир интоксиқацион психозда мурдаларнинг жинс 

бўйича тақсимланиши. 

  
Мурдаларнинг ёшга нисбатан олиб текширилиб кўрилганда, эркак 

жинсига мансуб 17 нафар мурдадан 10 нафари 58-60 ёшда, 7 нафари 75-80 

ёшда эканлиги, аёл жинсига мансуб мурдада эса 3 нафари 75 ёшда эканлиги 

аниқланди (2-Жадвалга қаранг). 

2- Жадвал. Мурдаларнинг ёшга нисбатан тақсимланиши. 

Ўткир интоксикацион психоз билан касалланган беморларнинг туман ва 

шахар кесимида ўрганилиб кўрилганда, асосан бошқа туман шахарларга 

қараганда Урганч шахрида юқори кўрсаткич аниқланди, яъни 20 нафар 

бемордан 5 нафари (3-Жадвалга қаранг). 

3-Жадвал. Ўткир интоксикацион психоз касаллиги билан 

касалланган беморларнинг туман ва шахар кесимида учраши. 

  
Хоразм вилояти патологик анатомия Бюросига Хоразм вилояти асаб ва 

рухий касалликлар диспансерида ўткир интоксикацион психоз ташхиси билан 

даволаниб вафот этган мурдаларнинг мия тўқимаси макро ва микро 

препаратлар билан текширилди. Текширишлар жараёнида мия тўқимасида 

патологик ўзгаришлар борлиги, миянинг атрофияси, бош мияда мия катта 

ярим шарларида ўнг мияга қараганда чап мия бироз кичрайгани кўринади. 

Хулосалар: хулоса ўрнида шуни айтиш мумкинки, ўткир 

интоксикацион псхозлар асосан беморларда, онанинг хомиладорлик пайтида 

стресс холатига тушиши, болаликда иммун тизмига инфекцияларнинг таъсири 

ва унинг асоратлари, боланинг ижтимойиллашуви ва психологик 

ривожланиши, мия тузилишидаги анатомик ва функционал оғишлар, мияга 

механик таъсирлар, яъни краниоцеребрал травма ёки ўсмалар, гормонлар 

таъсири шунингдек, турли соматик касалликлар сабаб бўлган. 

Фойдаланилган адабиётлар: 

